Коми Республикаса Юралысь Вячеслав Гайзер корис видзны регион сöвмöмлысь зумыдлунсö

«Тi кö ошканныд республикаса Веськöдлан котырöн бöрйöм туйвизьсö, тi кö ошканныд менö, кыдзи Коми Республикаса Юралысьöс – öшым тöлысь 4 лунö бöрйöй сьöлöмсянь. Федеральнöй тшупöд вылын миян республика вöсна быд сетöм гöлöс – тайö выль производствояс, выль туйяс, выль оланiнъяс – тайö миян регионлöн сöвмöм», – шыöдчис Вячеслав Гайзер республикаса став олысь дорö, кор выступайтiс бöрйöм да оланпас пыртысь власьт органъясса депутатъяслöн – депутат öтувъясö пырысьяслöн да «Единая Россия» ютыр дор сулалысьяслöн съезд вылын, мый мунö öнi Сыктывкарын.
«Меным, кыдзи регионса медвылыс чина мортлы, медся коланатор – странаын да миян республикаын зумыд политическöй олöм. Миянлы оз ковны выль революцияяс, режимын крута вежсьöмъяс, мыйяс вöсна перестройка вылö ковмасны вояс. Тайö ми тiянкöд  тöдам нин да помнитам, мыйта колö кад, медым кöть мыйтакö бöр бергöдны зумыдлунсö. Тöда, мый татшöмторсö некод оз кöсйы мöдысь.  И миянлы талун колö вöчны ставсö, медым миян вермöмъясным эз вошны.
Гöлöсуйтан лунöдз коли кык вежон – ставлы найö лоöны оз кокньыдöсь. Но ме кора öтувтны миянлысь вынъяс, веськöдны пытшкöсса резевъяссö öти шöр мог збыльмöдöм вылö – сы вылö, медым миян сöвмöм эз сувт. Колö пуктыны став вын, медым öтув стрöитны аскиа олöм, медым миян республикаын збыльмис став кöсйöм, медым бура кутiм овны и ми, и миян челядь», – висьталiс Коми Республикаса Юралысь.   
